Lan-eskaintzen erregistroa 2026ko abuztuan

Euskal Autonomia Erkidegoko enplegu-bulegoetan 671 eskaintza erregistratu dira 2026ko abuz-
tuan, uztailean baino 533 gutxiago. 2025eko abuztuarekin alderatuta, 72 eskaintza gehiago izan
dira.

e LURRALDE HISTORIKOAK

Kudeaketako Administrazio Unitatearen Lurralde

. . . . Eskaintzaren Lurralde Historikoa
Historikoari dagokionez, 2026ko abuztuan 118 es-
kaintza erregistratu dira Araban, 260 Gipuzkoan
eta 293 Bizkaian. Beraz, eskaintzen % 17,59 Ara-
bako BAUetan erregistratu dira, % 38,75 Gipuz-

koan eta % 43,67 Bizkaian.

. X Bizkaia
Hilabete honetan, eskaintza kopuruak behera 43,7%

egin du lurralde guztietan, eta jaitsierarik nabar-
menena Gipuzkoan izan da, -% 49,02koa (250 es-
kaintza gutxiago). Bizkaian eta Araban beherakada
erlatiboa -% 40,81ekoa eta -% 40,7koa izan da, hu-
rrenez hurren (-202 eta -81 eskaintza).

Aurreko urteko abuztuarekin alderatuta, eskaintza-kopuruak ere gora egin du hiru lurraldeetan:
24 eskaintza gehiago Araban (+%25,53), 23 gehiago Gipuzkoan (+%9,7) eta 25 gehiago Bizkaian
(+%9,33), 2025en aldean.

e ESKAINTZAREN OKUPAZIOA

Okupazio-profilei dagokienez, hilabete honetan EAEn eskaintza gehien erregistratu dituen pro-
fila , teknikari zientifikoena da, 160 eskaintzarekin, hau da, guztizkoaren % 23,85. Ondoren zer-
bitzuen okupazioa dago, 131 eskaintzarekin ( % 19,52) eta teknikari laguntzaileena, 121 eskain-
tza kopuruarekin ( % 18,03).

Kualifikatu gabekoen okupazio-profilak % 10,00tik gorako garrantzi esanguratsua du, erregis-
tratutako eskaintzen bolumenaren ehunekoak % 14,31 izanik (96 eskaintza). Aitzitik, hilabete
honetan eskaintza gutxien izan duten profilak zuzendaritza-profilekoak (3 eskaintza, % 0,45) eta
lehen sektorekoak (9 eskaintza, % 1,34) izan dira.

Aurreko hilabetearekin alderatuta, okupazio talde guztiek egin dute behera eskaintza kopu-
ruan, eta azpimarratzekoa da industriaren eskaintza kopuruaren beherakada absolutua, 139 es-
kaintza gutxiago erregistratu baitira (-% 69,15). Teknikari laguntzaileen taldeak ere beherakada
nabarmena izan du, 106 eskaintza gutxiagorekin (-% 46,7). Ehunekotan, operadoreak ere aipatu
behar dira, uztailean baino 58 eskaintza gutxiagorekin (-% 59,79).

Urte arteko saldoari dagokionez, hazkunde absoluturik handienak teknikari zientifikoen (+35
eskaintza, +% 28), laguntzarako teknikarien (+27 eskaintza, +% 28,72) eta administrarien eskain-
tzetan (+18 eskaintza, +% 56,24) izan dira. Aitzitik, kualifikaziorik gabekoek (-8 eskaintza, -%
7,69), operadoreek (-3 eskaintza, -% 7,14), zuzendariek (-1 eskaintza, -% 25) eta industriak (-1
eskaintza, -% 1,59) murriztu egin dute eskaintza kopurua.

LANBIDEko Kabinete Teknikoa 2026ko abuztua 1/4



Lan-eskaintzen erregistroa 2026ko abuztuan

e KONTRATAZIO MOTA

Abuztuan, lan-eskaintzen % 44,86 muga- Eskainitako kontratu mota
gabeak izan dira (301 eskaintza), eskain- Merkataritzakoa

tzen % 54,84 aldi baterakoak (368 eskain- 0.3%
tza) eta gainerako % 0,3 merkataritzakoak

(2 eskaintza).

Aurreko hilabetearen aldean, kontratu
mota guztietan murriztu da eskaintza
kopurua. Kontratu mugagabeak -% 46,54
jaitsi dira (-262 eskiantza), aldi baterakoa -
% 42,23 (-269 eskaintza)
etamerkataritzakoak -% 50 /-2 eskaintza).

2025eko abuztuarekin alderatuta, ordea, denek egin dute gora eskaintza kopuruan: kontratu
mugagabeek 17 eskaintza gehiago dituzte (+% 5,99), aldi baterako kontratuek 54 eskaintza
gehiago (+% 17,2) eta merkataritza kontratuek 1 gehiago (+%100).

o ESKATUTAKO ESPERIENTZIA-DENBORA

Abuztuan erregistratutako N -
Eskatutako esperientzia denbora minimoa

eskaintzen % 79,43k, hau da, 533 3.5 urte

eskaintzek, 6 hilabete baino 1-::;*! 2,8% 5 urte baino gehiago

gutxiagoko lan esperientzia T~ 0,3%

eskatzen dute. Erregistratutako 6-12 hilabete

eskaintzen % 8,79k (59 eskaintza) 1- 8,6%

3 urteko esperientzia behar du, eta
eskaintzen % 8,64k (58 eskaintza) 6-
12 hilabeteko esperientzia.
Ehuneko txikiagoak dira
esperientzia handiagoa eskatzen
duten eskaintzak, hala nola 3 eta 5 urte bitartean behar dutenak, % 2,83ko pisuarekin (19
eskaintza) eta 5 urtetik gorako esperientzia eskatzen dutenak, guztizkoaren % 0,3 (2 eskaintza).

Hileko konparazioan, eskaintza mota guztiek izan dute beherakada bat: 6 hilabetetik beherako
esperientzia eskatzen dutenak nabarmentzen dira termino absolutuetan (-409 eskaintza, -%
43,42) eta 5 urtetik gorakoak termino erlatiboetan (-4 eskaintza, -% 66,67). Gainerako taldeek
hurrengo beherakada izan dute eskaintza kopuruan: 6-12 hilabeteko esperientzia, -66 eskaintza
(-% 53,23); 1-3 urte, -44 eskaintza (-% 42,72) eta 3-5 urte, -10 eskaintza (-% 34,48).

Urteko bilakaerari dagokionez, 6 eta 12 hilabete arteko esperientzia behar duten eskaintzak
dira jaitsi diren bakarrak 2025eko abuztuarekin alderatuta, 9 eskaintza gutxiagorekin (-% 13,43).
Gainerako kasuetan, oro har, gora egin du eskaintza kopuruak. 0 eta 6 hilabete bitarteko
esperientzia behar duten eskaintzak dira hazkunde absolutu handiena izan dutenak, 65
eskaintza gehiagorekin (+% 13,89); ondoren, 3 eta 5 urteko egonaldiak eskatzen dituztenak
daude, 12 eskaintza gehiagorekin (+% 171,43) eta 1 eta 3 urte bitartean behar dituztenak (+4
eskaintza, +% 7,27). 5 urtetik gorako esperientzia duten eskaintzek, aldiz, bere horretan diraute,
aurreko urtearekin alderatuta.

Ezer baino lehen, aipatu behar da lan-eskaintza guztiek ez

Lanaldi mota

dutela zehazten zer lanaldi egin behar den eskaintzak erre-
gistratzeko orduan. lIzan ere, abuztuan erregistratutako
eskaintzen % 14,9k bakarrik adierazi du lanaldia, hau da,
671 eskaintzatik 100ek. 100 eskaintza horietatik, 70
lanaldi osokoak dira, eta gainerako 30 eskaintzak lanaldi
partzialekoak.

Bilakaerari dagokionez, lanaldi osoko eskaintzak 110 gu-
txiago izan dira uztailarekin alderatuz, hau da,- % 61,11ko

jaitsieraizan da. Lanaldi partzialeko eskaintzak 12 gutxiago
izan dira, aurreko hilean baino -% 28,57 gutxiago.

2025eko abuztuarekin alderatuta, bai lanaldi osoko eskaintzak bai lanaldi partzialekoak gehitu
egin dira, 2 eskaintza gehiago (+%2,94) eta 6 eskaintza gehiago (+%25), hurrenez hurren.

e ALDI BATERAKO LANERAKO ENPRESAK (ABLE)

Hilabete honetan 6 lan eskaintza kudeatu dira ABLEn bitartez, aurreko hilabetean baino 8 gu-
txiago. Aurreko urteko abuztuari dagokionez, eskaintza-kopurua konstante mantendu da.

o ESKATUTAKO PRESTAKUNTZA MAILA

Adierazle hau eskaintzak erregistratzeko

. . Eskatutako prestakuntza maila
orduan beti zehazten ez den beste alderdi-
etako bat da. Abuztuan, eskaintzen %
82,71ak, hau da, 555 eskaintza, ez du ze-
haztu eskatutako gutxieneko prestakun-
tza-maila. Beraz, 671 eskaintzetatik soilik

116k adierazi dute lanpostuko zereginak

Batxilerra
6,9%

betetzeko eskatzen den gutxieneko presta-
kuntza maila.

116 eskaintza horietatik 51ek Lanbide He-

ziketako ikasketak behar dituzte, eta hori

da gehien eskatu den prestakuntza-maila (% 7,6). Ondoren, ikasketa unibertsitarioak eskatzen
dituzten eskaintzak daude, abuztuan 43 eskaintza erregistratuz ( % 6,41), derrigorrezko ikaske-
tak egin arte eskatzen dituztenak, 14 eskaintza (% 2,09); eta batxilergoko ikasketak eskatzen
dituztenak, 8 eskaintza ( % 1,19).

Utztailarekin alderatuta, prestakuntza maila guztiek behera egin dute eskaintzen kopuruari da-
gokionez: batxilergokoek izan ezik, 2 eskaintza gehiago baitituzte (+% 33,33). Derrigorrezko ikas-
ketak eskatzen dituzten eskaintzak 23 gutxiago dira (-% 62,16), eta Lanbide Heziketakoak eta
unibertsitate ikasketetakoak, berriz, 16 gutxiago (-% 23,8 eta -% 27,12, hurrenez hurren).

Urte arteko erlazioan, Lanbide Heziketa eta unibertsitateko ikasketak behar dituzten eskaintzen
kopurua % 30,77 (+12 eskaintza) igo da lehen kasuan, eta % 48,28 (+14 eskaintza) bigarrenean.
Aldiz, derrigorrezko ikasketak eskatzen dituzten eskaintzek 5 eskaintza dituzte (-% 26,32), eta
batxilergoko eskaintzek, berriz, berdin diraute.

EAEko enplegu bulegoetan abuztuan erregistratu diren eskaintzen bolumenagatik gehien na-
barmentzen diren jarduerak Osasun eta gizarte-zerbitzuetako jarduerak dira, guztira 118 eskain-
tza baitituzte, hau da, hilabetean erregistratutako eskaintza guztien % 17,59. Ondoren, Handiz-
kako eta txikizkako merkataritza eta Manufaktura industria daude, 83 eta 65 eskaintzarekin, hu-
rrenez hurren (% 12,37 eta % 9,69).

Aurreko hilarekin alderatuz, Finantza eta aseguru jarduerak (+7 eskaintza) eta Higiezin-jardue-
rak (+1 eskaintza) bakarrik gehitu dira eskaintzen kopuruan. Aldiz, beherakada absolutu handi-
ena izan duten jarduerak honako hauek izan dira: Manufaktura industria (-103 eskaintza, -%
61,31), Eraikuntza (-87 eskaintza, -% 69,05) eta Handizkako eta txikizkako merkataritza (-53 es-
kaintza, -% 38,97).

Urte arteko saldoari dagokionez, hazkunde absolutu handiena izan duten eskaintzak Osasun-
jarduerak eta gizarte-zerbitzuak (+44 eskaintza, +% 59,46) eta Jarduera profesional, zientifiko
eta teknikoak (+17 eskaintza, +% 38,64) izan dira. Aitzitik, jaitsiera absolutu handiena izan dute-
nak Jarduera administratiboak eta zerbitzu lagungarriak izan dira, 9 eskaintza gutxiago izan bai-
tituzte (-% 12,33). Ondoren, Arte-, kirol- eta entretenimendu-jarduerak eta Manufaktura indus-
tria daude, 8 eskaintza gutxiagoekin (-% 57,14) eta 5 eskaintza gutxiagoekin (-% 7,14), hurrenez
hurren.

Eskaintzaren jarduera
Etxeetako jarduerak, etxeko langileen enplegatzaile gisa... ‘

Beste zerbitzu batzuk

|
Arte, kirol eta entretenimenduko jarduerak ‘
Osasun eta gizarte-zerbitzuetako jarduerak
Hezkuntza |
Herri administrazioa eta defentsa; derrigorrezko Gizarte... |
Administrazio jarduerak eta zerbitzu lagungarriak |
Jarduera profesionalak, zientifikoak eta teknikoak |
Higiezinen jarduerak
Finantza jarduerak eta aseguruetakoak

Telekomunikazioak, programazio informatikoa, ...

Edukiak editatzeko, irratiz zabaltzeko eta ekoizteko eta...

Ostalaritza
Garraioa eta biltegiratzea
Handizkako eta txikizkako merkataritza
Eraikuntza
Ur hornidura, saneamendu jarduerak, hondakinen...
Argindar, gas, lurrun horniketa
Manufaktura industria
Erauzkteko industriak

Nekazaritza, abeltzaintza, basozaintza eta arrantza

